
						Vikikaynak, özgür kütüphane

					

					


					
					
					Bu sayfa istinsah edilmiş

Öyle bir şöhrete mâlik ki mülûk-ı âlem

Nâmını bilse eger elbet anar bil-ibcâl



Öyle bir kudrete sahib ki murad eylerse

Görünür sûret-i imkanda nice emr-i muhâl



Kendi sultan degil ammâ ki nice sultanı

Maksadı üzre eder bende gibi isti'mal





Pâdişah'ın adı vardır yalnız dillerde

Zât'dır taht-ı Hükûmet'de hakikî fa'âl



Her ne işler ise «Lâ-yüs'el-ammâ yef'al»

Her ne hükm eylese âzâde-i takyid-i sü'al



Mısr'da eyledi tagyir-i verâset hükmü

Etdi bir Yüzbaşı'yı Memleketeyn üzre kıral



Belgrat kal'asın ihsan .ile Sırbistan'e

Devlet'in kıldı temâmiyyetin_i lstikmâl



Karadağ kulelerin yıkdı ise hükmü n'ola

Peşşe tevfik-i Hüdâ ile eder kal'-ı clbâl



Rûm'dan Ermeni'den yapdı müşîr ü balâ

Eyledi resm-i müsâvât-ı hukuku ikmal



Verdi Mâliye'ye tedbir-i musîbi bereket

Buldu hep sâye-i lütfunda cihân vüs'at-i hâl



Tuz tütün resm'e girüp oldu hazine leb-riz

Etdi tahvil-i kavd'imle nukûd istihsal



İ'tibârı ile yapdı nice istikrâzât

Yoksa Mâliye işinde görülürdü işkal



Tutalım cümle umurunda hıyânet etmiş

Şu Girid hizmetini var mıdır inkâra mecal



Böyle iş görmeli ibkâ ise maksad nâmı

Ne revâ şöhret içün Zemzem'e olmak bevvâl



Ehl-i seyf ehl-i kalem ehl-i dil ehl-i insâf

Muhsin ü mükrim ü memdûh u gayûr u fa’âl



Ehl-i seyf ehl-i kalem ehl-i dil ehl-i insâf

Muhsin ü mükrim ü memdûh u gayûr u fa'âl



Hâmi-i din-i mübin muhyî-i şer'-i enver

Hâfız-ı Devlet ü dirhem-ken ü evsan-ı dalâl



Kangı hengâmeye girdiyse muzaffer oldu

Değmedi ârızına latma-i «El-harbü sicâl»



Esb-I Devlet bu terakkide gider miydi aceb

Olmasa himmeti mihmîz-zen-i isti'câl



Kendinin gayret-i milliyyesi koymaz yoksa

Çekilir yük mü bu mihnet kişi olsa hammâl



Nazar et suret-i zîbâsına maşallah

Nedir ol vech-i mübarek nedir ol hüsn ü cemal



Kadd değil kâmet-i matbu'ası bir serv-i sehi

Göz değil çeşm-i dilârâsı yenâbi'-i zülal

